
Misenjigaadeg Mina Zhayaawin Zhichigewinan: 
Aasgaabiwichigaadeg Gdo Mina Zhayaawin

Gikendaman Gdo Dibiniweziwinan
Anishinaabeg, Eshkiimewi miinwaa Wiisaakode ayaakozijig ado ayaanaa-aan nendowendaagwog, bemaadizid 
dibiniweziwin-onjibaamigag dibiniweziwin awii misendamowaad Zhaagnaash mina zhayaawin zhichigewinan onji ado 
mazhiwe miinwaa binoojiinkewin mina zhayaawin.

Ninda digosinon owi dibiniweziwin owi nigaasijigaadeg, aabiziichigewin, gikendaasowin miinwaa giimodendaagwog, 
manjigwa iidik endinakiingh.

Apii “neniizaanag” inamjiwinan -dibishko gonaa gwiinwinendaagwog wiisgitowin, zaagijiwong aabo, maage naagwog 
mazhiwewin aashigowin maage miskwiingh temigag miniiwesiwinan (STBBIs) – zhiwebag, misenjigaadeg wewiib 
ginowenjigewin aawon genowenjigaadeg dibiniweziwin gashkitoongh owi memaanji ishpaamigag debinigaadeg 
gikinwaabanjigan owi mina yaawin.

Gdo Dibiniweziwinan owi Misenjigaadeg Mina Zhayaawin 
Zhichigewinan
Gikendaman Wenaamjigan miinwaa Inendaman: Gdo ayaan owi dibiniweziwin owi wenpash, jibwaa miinwaa 
gikendaman inendaman jibwaa wegwen gwa bigojiinigowin maage naandowechigewin. Maanda digosin owi 
moshkin wiindamaagowin kina wenaamjiginan miinwaa gnimaa niizaanziwinan. Gegwa ishayaake jaanimigoyin; 
daapinan minik epiichaag nendowendaman awii minendaman. Gagwedwen aanke aasgaabwichigewin giishpin 
mineziyin woshme gikendamowin awii zhitoyin giizhendamowin.

Dibenindiziwin onji Bkaan Inenimigewin: Giizhaa Agaa Yaajig bemaadizijig ado yaanaa-aa dibiniweziwin awii 
misendamowaad mina zhayaawin zhichigewinan bwaa temigag dibasenjigewin maage bkaan inenimigewin, owi 
gikinowaabnjiginan mashkosijigaadeg owi UNDRIP miinwaa naagijigewinan dibishko gonaa Joyce’s Principle.

Inaadiziwin Waankiiwin: Gdo ayaan owi dibiniweziwin owi mina yaawin  ginowenigewin owi ezhi waabmdaman 
waankiimigag. Maanda digosin owi dibiniweziwin awii ayaaman gete gikendaasowin miinwaa zhichigewinan 
minaadenjigaadeg ashiwewiingh Zhaagnaashii mashkiki.

Nisaschigaademigag: Gdo ayaan dibiniweziwin awii nisastamaagowin owi nikiiyaa nisastaman. Giishpin 
maagwed nikaazad gichi kidwinan mashkikiikengh kidwinan, gagwejim awii nikaazad nisidotaagoziwin.

Wiindamaagen Ayaangwaamzinag Zhichigewinan: Giishpin nakweshkaman dibasenjigewin maage bkaan 
inenimigewin, gdo ayaan dibiniweziwin awii wiindamaageyin.

Nankiiwinan dibishko akiins Ombudsperson nakii gamgoom miigwewog waankiimigag ngoji awii maadokiiyin 
dibajimowin bwaa zegiziiyin owi madookdaagemigag owi niigaan ginowenimigowin.

Gagwedwewin owa Aankanozijiged: Giishpin gdo ntam iniwewen aawizinag Zhaagnaashimiwin maage 
Wemitigozhiimiwin, gdo ayaan dibiniweziwin newen aankanosijige zhichigewinan awii gagwekwendaagwog 
nistataagwog ginonigowin owa gdo mashkikiiwewin waaji-nakiindijig.

Zhiitaayin awii Waabmad owa Mina Yaawin Maagwed
1.	� Biish owa Aasgaabiwichigaaged: Gdo ayaan owi dibiniweziwin awii biish owa gwiijikiwen, inodeweziwin 

maage “boonikan” odi gdo izhisijigan awii zhibiiged, naadmaag awii makwendaman kina gego, ayaawid 
waabmjiged owi gdo naagidowenjigewin miinwaa naadmaag owi iniwewin aankanozijiged giishpin mineziyin.

2.	� Gagwedwen owa Giizhaa Agaa Yaajig Yaakozid Zhinomaaged : Niibna mina yaawin naagaanzijig miinwaa 
Giizhaa Agaa Yaajig inakaaneziwin miigwenaa-aa Giizhaa Agaa Yaajig Ginowenjigewin Waaji Nakiindijig maage 
Zhinomaagejig age naadmaagiyin awii nisastaman waawiinjigaadeg naapinewin, wiindamaageyin meneziyin, 
miinwaa naaksijigewaad bimidaabaanigowin maage bagidinigowin naaknigewin.

3.	� Zhibii-an Gagwedwewinan Giizhaa: Zaam mina yaawin ginowenjigewin temigag aanigodinong 
nishiwadendaagwog, ayaaman zhibiigan gdo inamjiwinan miinwaa gagwedwewinan gagwekendaagwog 
gaawii nendiziiyin dibaataman gego gechi piitendaagwog.

1.	� AANIISHPII gdo waabmjigewin miinwaa 
inamjiwinan AGAA MAAJITAAMIGAG?�?

2.	� WEGONESH AANJITOWINAN gnimaa agaa ONJI 
ZHIWEBAK owi zinagiziwin?

	 a. �Naanoomya wiisgishinowinan maage 
bigojiinigewinan

	 b. �Aanjitowin ezhi wiisiniiyin, mashkikiin, 
zinagendamowin epiitaamigag

3.	� Agii maaminanaamdaanan gego WIIYAW 
AANJINAAGWOK?

4.	� AANIISH EPIICHI WEWIIBA owi zinagiziwin 
ezhiwebak?

	 a. �Dibagiiswaan, ensa giizhigag, nigo namegiizhik, 
shkwaa mazhiwewin

	� b. Awoshme ana aawon eni piichaamigag

5.	 AANIISH newen inamjiwinan EZHIYAAMIGAG?

Gaawii gego 
wiisigineziwin Bangii Gmaaminig

Maanaaji 
Zhayaamigad Ganabendaan Moshkaajikemigad Godaagitaagwad Bwaanwitoon Aakwendaagwod Gaawii maamda Gaawii Ndo 

Bimaajiisii

Owi memaanji nishing owi waabmdowemigag epiitaag aawon awii dibaataman newen inamjiwinan 
madookidaagemigag ensa giizhigag e’nankiiyin.

Dibasaamigad: Dewekwe, dash wiigwa ndo gashkitoon awii aabaji nakiiyaan.
Gmaaminig: Owi wiisgitowin nashkwechigemigad miinwaa aabdeg anii kwe boontaa e’nankiiyaan midaswi dibagan 
awii nimadibiiyaan.”
Aapaji Shpaamigad: Owi giishkwewin aapaji ishpaamigad gaawii ndo gashkitosiin awii bizigiwii-aan nibaagininigh,” 
maage “Ndo zaami niinwendam awii inakiiyaan.

Onji wiisgitowin maage wiiyaw nisidoziwinan, nikaazan owi dibaabiishkojigan (0 = gaawii gego wiisgineziwin,  
10 = memaanji ishpaamigag wiisgineziwin).

1-3 (Dibasaamigad): Gikendaagwod, dash wenipanad awii bibaamendaagosinag.
4-6 (Gmaaminig): Nashkwetoon ensa giizhigag e’nankiiyaan; gaawii maamdaa awii bibaamendamaa gnigen gwa bangii 
dibagaans.
7-10 (Aapaji Shpaamigad): Nigaasidoon ensa giizhigag e’nankiingh, zinagad awii dinaangidonaa zaam onji wiisgitowin.

Dibaabiishkodaman Epiitaag Gdo Inamjiwinan

Zhiitaasidoon Gdo Izhayaayin Mewizha onji owi Zhisijigan

Dibaamdamang newen Neniizaanag
Owi neniizaanag aawon inamjiwin maage waabmdamiwin owi wiindamaagemigad gdaa debinaan  
mashkikiikewin wewiib gwa.

Ninda wiindamaagewinan adaa aanjinaagidoon onji bezhig bemaadizid apiinish bekaanzid, dash  
gagwech pane digosinon, geshkana, gichi wiisgitowin, gichi mishkwiiwingh maage giiwaajinaagwog  
gdo wiiyaw.

Gichi piitendaagwod awii kowaabmdaman gwiiyaw miinwaa penmandan inendamowin-giishpin gego gaawii gagwek 
nendaagosinag, nishin awii gagwedwewin naadmaagewin.

Onji bemaadizijig e’yaamiwaad gipay giiwaawanan maage daakay:
• aapaji shpaamigag naanzhiya’ii gimisadaang inake maage masad wiisgineziwin
• niibna odaakay miiskwiwin (zhaabibiig ikwe aanziyaan maage ikwe agobizan wewiib) 
• anendamaawin
• miskwiiwin shkwaa boonoonzhewin
• �geskanan niinimizingh, gizhiibidemigag ode maage dikizhe, bizogizhe shkwaa wiisginezingh maage mishkwiiwingh 

(gnimaa adaa naagwod neniizaanendaagwog ezhayaayin miinwaa dowendaagwod wewiib gwa ginowenjigaadeg); 
naagizowaabmdan aabaji temigag wiisgineziwin, giiwaadendaagwog zaagidaajiwong maage aanjisemigag gdo aanji 
giisewin – ninda age aawinon gechi piitendaagwog awii dibaataman owa gdo naagidowenjiged.

Onji bemaadizijig eyaamiwaad giinag, onishiwan maage oniisk
• geskana onishiwan wiisginezing maage baagsingh
• miskwe temigag zaagimo’aabo maage baashkizigewaabo
• aabaji maage woshme gichi ishkaakozid gashkitossingh
• wiisgi zhaazong
• giiwaaji zaagidaajiwonh
• biitoobiigise ojijaakaang 
• gichi gazhiza, biingeji maage maazhidewe ayaangh ojiiaakaang wiisigineziwin 
• �oshki bikwazi, bikwaag maage aabaji baagssingh zhiwe onishiwanan (ada nda-gikenjigaademigad owa mina yaawin 

ginowenjiged maagwed epiichi wiiba gwa gashkitoong)

Onji bemaadizijig agaa yaamiwaad gikinwaajinaagoziwaad-debwemigag naandwichigewin 
maage nikaaziwaad ikwewiwin gaye naabewiwin:
• �shkwaa bigojiinigowin maanzhiwebak (dibishko gonaa gichi miskwiiwing, baaksemigad inikoojigan maage wiiyaas 

aanjinaagwog)
• �ikwewin inowendaagwog zinagiziwin (dibishko gonaa geskina dekwendibewin, oshkiizhigon aanjisemigag  

maage baagishiwin)
• �gichi shpaamigag naanzhiya’ii gimisadaang inake wiisginezingh
• �wegwen gwa naagwog miniiwesiwin, dibishko gonaa ishpi gazhizangh maage aapaji shpaamigag gaanji 

bigojiinigowin wiisginezingh wegwen gwa gwiinwinaagwog zaagjiwong aabo, maage zinag awii zaakamang shkwaa 
bigojiinigowin maage ikwewiwin gaye naabewiwin (adaa nda-gikenjigaademigad owi mina yaawin maagwed epiichi 
wiiba gwa ezhi gashkitoonghj)

Gdo Mashkiki Daawenini Inaangizhed zhiwe 
Aasgaabowitood Gdo Mina Yaawin

Wiijiindiwin
Aaniish ageshi DIGOYAA-AAN giin miinwaa gdo ODENA?

• Wiindamoshinaangh owi wiidokaaziyin gdo odena maage inaadiziwin zhichigewinan.
• �Maadokiin newen inaadiziwin miinwaa jichaag debwewendamowinan gechi nendaman owi gdo mina  

yaawin giizhendamowinan maage noojimowinan.
• Gdo ayaan ana aasgaabiwichigewin gaataawiingh?
• �Wiindamoshinaangh owi gdo bimaadiziwin, e’digosingh endaayin ezhi bimaadiziyin, nibaawin,  

bimaajiiwin, nekweshkaman miinwaa gagwech ezhi wiisiniiyin, mashkikiin miinwaa aki mashkikiin enkaaziyin.

Gikinomaaged
Aaniish agezhi naadmaageyaan awii GIKENDASIYIN?

• �Maadokiin gdo misendaman dnowaa awii ginongowin: giigidowin, zhibiigan, giigido biiwaabikoons, 
ayaawad aasgaabiwichiged ayaad.

• �Gibishigendaan ana gikendamowin maadokiingh bebezhig temigag mazinbiiganan, maage gdo 
dowendaan aanke minik piichaag awii naanaagidowendaman gikendamowin miinwaa miigwewin 
gagwedwewinan?

Ginowenjiged
Aaniish agezhi aasgaabiwitamaangh gdo 
WAANKIIWIN miinwaa MINWENDAMAN?

• �Maadokiin gdo gashkiweziwin menenziyin:  
magibiigaadeg awii waabmdaman, iniwewin 
aankanozijigaadeg, maage enji bekaatemigag 
awii noondaman weweni miinwaa awii 
waankiiwendaman.

• �Gdo dowendaan ana onjike yaayin maage mina 
yaawin awii  nimadibiwin?

• �Agii yaanan ana aazhigwa maanaaji 
zhiwebiziwin mina yaawin ginowenjigewin 
age gikendamaang awii miiwishkamaa aanji 
wiisgendamowin?

• �Aaniish agezhi zhito-aangaba owi 
penimandaagwog wiijiindiwin zhiwe gaawiin 
age gadendaman maage dibaakinigowin?

Bezidang
�Aaniish agezh minaadendamong gdo 
DIBAAJIMOWIN miinwaa ISHPENDAMOWINAN?

• �Wegonesh newen nenda gashkitoyin miinwaa mina 
yaawin meneziyin?

• �Wegonesh zinagendamowin eyaaman gdo 
bimaadiziwin?

Wegonesh newen mina yaawin miinwaa maanaaji 
yaawin nikiiyaa mekaman awii dizhiikaman newen:
• �Gdo ayaan ana aasgaabiwichigewin gaataawiingh 

ayaayin?
Wiindamoshinaangh newen megwa endaayin 
ezhi bimaadiziyin maage gechi piitendaagozijig 
bemaadizijig gdo bimaadiziwin.
• �Wiindamoshinaangh gdo mina yaawin ensa giizhigag 

zhichigewinan, e’digosingh, nibaawin, bimaajiiwin, 
nekweshkaman miinwaa gagwech ezhi wiisiniiyin, 
mashkikiin miinwaa aki mashkikiin enkaaziyin.

Zhinomaaged
Aaniish agezhi BIIDO-AANGH mina yaawin ENDAAWIN?

• Wiika ana agii yaanan zinagiziwin misendaman mashkikiin?
• �Aanish apii ngoji gdo memanji besha etemigag mashkiki endinadaawengh, naandowechige gamig maage 

aakozii gamig, aanish megwaach minik gagwech azhaayin dibagiisiwaan, miinwaa wegonesh e’temigag 
bimadaabaanigowin dnowaa (gdo daabaan, odena bamidaabaanigowin, baasijigining bamiyaangh 
zhichigewinan) enkaaziyin?

• �Gdo ayaan ana ngoji awii waankiimigag mashkiki zigakinaman, e’digosingh abaji misendaman makomii taasiwin?
• �Gdo ayaan ana e’penimandaagwog waasamo-asabi mazina-igan maage giigido biiwaabikoons zhichigewin; 

wegonesh mensendamon nikiiyaa owi ginonigowin?
• �Gdo aasgaabiwitaagwo ana owa odenwin mina yaawin enkiitaagejig, yaakozid zhinomaagejig  

maage bkaan mina yaawin enkiijig age gikendamaamba?


